
Trwydded i Gyhoeddi yn Gwerddon

Rhwng:
· Y Coleg Cymraeg Cenedlaethol (“y Coleg”)
· Yr Awdur: Cliciwch neu daro yma i deipio testun. (“yr Awdur”)

1. Rhagymadrodd
1.1 Mae'r cytundeb hwn yn amlinellu'r telerau y cytunir arnynt rhwng y Coleg a’r Awdur wrth iddynt gyhoeddi erthygl yn Gwerddon.
1.2 Nod y cytundeb hwn yw rheoli disgwyliadau, lliniaru risgiau, a sicrhau cytundeb a dealltwriaeth glir ynghylch cyhoeddi erthygl yn Gwerddon.
1.3 Cyn y cyhoeddir erthygl gan yr Awdur yn Gwerddon, rhaid i’r Awdur lofnodi’r cytundeb hwn.

2. Gwybodaeth am yr Erthygl 
	Teitl yr erthygl:
	a

	Enw(au)’r Awdur(on):
	

	Awdur at ddibenion cyfathrebu:
	

	Dyddiad derbyn yr erthygl i’w chyhoeddi:
	






3. Hawlfraint a Thrwyddedu
3.1 Trwy lofnodi’r cytundeb hwn, mae’r Awdur yn rhoi hawl i’r Coleg Cymraeg Cenedlaethol gyhoeddi’r erthygl yn Gwerddon dan drwydded Creative Commons (‘CC BY’). Mae trwydded CC BY yn caniatáu i ddefnyddwyr ailddefnyddio’r gwaith gyda chydnabyddiaeth briodol. Gellir darllen amodau llawn trwydded CC BY drwy ddilyn y ddolen hon. 
3.2 Yn unol ag amodau trwydded CC BY, mae’r Awdur yn cadw hawlfraint yr erthygl. Golyga hyn y gall arfer yr hawliau canlynol, ymysg eraill:
3.2.1 Defnydd addysgol neu ymchwil: Atgynhyrchu'r Erthygl, yn llawn neu'n rhannol, a'i chyfleu i'r cyhoedd neu sicrhau ei bod ar gael i'r cyhoedd, boed ar ffurf argraffedig a/neu ddigidol, boed yn rhan o becyn cwrs neu gasgliad, i'w defnyddio ar gyfer addysg neu ymchwil yn sefydliad yr Awdur ei hun, neu'r sefydliadau y mae'r Awdur yn gysylltiedig â nhw. 
3.2.2 Lledaenu: llwytho'r Erthygl i fyny, neu roi hawl i sefydliad yr Awdur ei hun (neu gorff priodol arall) lwytho'r Erthygl i fyny, yn syth o ddyddiad cyhoeddi'r Erthygl yn Gwerddon:
a. ar rwydwaith caeëdig y sefydliad (e.e. mewnrwyd); a/neu
b. ar gadwrfeydd sefydliadol sy'n agored i'r cyhoedd a/neu sy'n cael eu rheoli'n ganolog gan y sefydliad, cyhyd â bod dolen yn cael ei chysylltu i'r Erthygl ar wefan Gwerddon.
3.2.3 Ailddefnydd yn y dyfodol: ailddefnyddio'r Erthygl yn ei chyfanrwydd neu'n rhannol mewn traethawd hir, casgliad, neu waith arall, gan gynnwys wedi’i chyfieithu i iaith neu ieithoedd eraill.
3.3 Nid yw’r rhestr uchod yn gynhwysfawr.



4. Gofynion Mynediad Agored
4.1 Mae trwydded CC BY yn golygu y bydd yr erthygl yn cael ei chyhoeddi ar sail mynediad agored. Mae hyn yn sicrhau cydymffurfiaeth â gofynion cyllidwyr megis UKRI ac â gofynion Fframwaith Rhagoriaeth Ymchwil (REF) 2029. 
4.2 Disgwylir i bob erthygl a gyflwynir i’r Fframwaith Rhagoriaeth Ymchwil a gyhoeddwyd ar ôl 1 Ionawr 2026 gael ei chyhoeddi ar sail mynediad agored. Mae canllawiau Fframwaith Rhagoriaeth Ymchwil 2029 yn argymell trwydded CC BY.

5. Cyfrifoldebau’r Awdur
5.1 Bod y gwaith yn wreiddiol ac heb ei gyhoeddi o’r blaen.
5.2 Bod pob cyd-awdur wedi cytuno ar y cynnwys.
5.3 Bod unrhyw ganiatâd angenrheidiol (e.e. ar gyfer delweddau neu ddata) wedi’i sicrhau. Os yw’r erthygl yn cynnwys deunydd nad yw’n eiddo i’r awdur (e.e. delweddau), rhaid darparu tystiolaeth bod:-
5.3.1 Y deunydd yn y parth cyhoeddus neu dan drwydded agored sy’n gydnaws â CC BY; neu
5.3.2 Bod y perchennog wedi rhoi caniatâd ysgrifenedig i’w ddefnyddio dan CC BY.
5.4	Nid yw prynu hawliau defnydd yn ddigonol fel arfer, gan fod cyfyngiadau ar drwyddedau a brynir sy’n gwrthdaro â chyhoeddi mynediad agored.
5.5	Ni dderbynnir deunydd dan drwyddedau CC gyda’r amodau canlynol:
· Dim defnydd masnachol (CC BY-NC)
· Rhaid rhannu’n debyg (CC BY-SA)
· Dim deilliadau (CC BY-ND)
5.6	Gellir defnyddio ffurflen ganiatâd safonol i ofyn am hawliau gan berchnogion cynnwys.

6. Cyfrifoldebau Gwerddon
6.1 Golygu a chyhoeddi’r erthygl yn unol â safonau academaidd.
6.2 Sicrhau cadwraeth a mynediad hirdymor i’r erthygl.
	
7. Hyd ac awdurdodaeth y cytundeb 
7.1 Daw’r cytundeb hwn i rym yn syth o dderbyn yr Erthygl, a bydd yn parhau i fod mewn grym trwy gydol y byd am oes yr hawlfraint ar yr Erthygl.

8. Awduron niferus
8.1 Yn achos awduron niferus, mae gan yr Awdur gydsyniad pob awdur i gytuno i'r Drwydded Cyhoeddi hon ar eu rhan.

9. Llofnod
Trwy lofnodi isod a dychwelyd y cytundeb hwn at gwybodaeth@gwerddon.cymru, mae’r Awdur yn cadarnhau eu dealltwriaeth a’u cytundeb i’r telerau uchod. 
	Enw’r Awdur:
	

	Llofnod (ar ran pob cyd-awdur, os oes rhai):
	

	Dyddiad:

